
  
  

महाकुंभ मेला 2025 में मोबाइल कनेक्टिविटी

स्रोत: द हिंदू
वर्ष 2025 में प्रयागराज मे ंहोने वाले महाकुंभ मेल ेमें सरकार निर्बाध मोबाइल कनेक्टिविटी उपलब्ध कराने की तैयारी कर रही है।

वर्ष 2025 में आयोजित होने वाले महाकुंभ मेले में 44 दिनों में 40 करोड़ श्रद्धालुओं के आने की उम्मीद है अर्थात् औसतन प्रतिदिन लगभग 1
करोड़ श्रद्धालु आएँगे। यह मानव इतिहास की सबसे बड़ी टेली-डेंसिटी (प्रत्येक 100 व्यक्तियों पर टेलीफोन कनेक्शन की संख्या) होगी।
यहाँ 100 किलोमीटर से अधिक ऑप्टिकल फाइबर बिछाया गया है, यहाँ अधिकतम डेटा क्षमता सुनिश्चित करने के लिये प्रत्येकटावर को उच्च
रेडियो क्षमताओं के साथ कॉन्फिगर किया जाएगा।
संचार व्यवस्था बनाए रखने के लिये भीड़भाड़ वाले क्षेत्रों में 78 परिवहन योग्य टावर और 150 छोटे सेल समाधान तैनात किये जाएँगे।
विशेष केंद्र स्थानीय प्राधिकारियों के साथ समन्वय करके आपातकालीन संचार की सुविधा प्रदान करेंगे।
पवित्र तीर्थस्थल महाकुंभ मेला 2025, प्रयागराज में 13 जनवरी से 26 फरवरी 2025 तक आयोजित किया जाएगा।

यह प्रत्येक 12 वर्ष के अंतराल में चार स्थानों अर्थात प्रयागराज (उत्तर प्रदेश), हरिद्वार (उत्तराखंड), नासिक (महाराष्ट्र)
और उज्जैन (मध्यप्रदेश) में आयोजित होता है।
कुंभ शब्द का तात्पर्य एक बर्तन या पात्र से है , जिसके बारे में हिंदू पौराणिक कथाओं में कहा जाता है कि उसमें अमरता का अमृत भरा
हुआ है।

उत्तर प्रदेश ने प्रयागराज में महाकुंभ क्षेत्र को 4 माह यानी 1 दिसंबर 2024 से 31 मार्च 2025 तक के लिये महाकुंभ मेला नामक एक नवीन
ज़िले के रूप में घोषित किया है।

